
III. OUTRAS DISPOSICIÓNS

AXENCIA PARA A MODERNIZACIÓN TECNOLÓXICA DE GALICIA 

RESOLUCIÓN do 6 de setembro de 2024 pola que se modifica a Resolución do 
26 de xullo de 2024, pola que se aproban as bases reguladoras para a concesión 
de subvencións, en réxime de concorrencia non competitiva, para a execución 
de diversas actuacións de mellora das infraestruturas de telecomunicacións 
en edificios, no marco do investimento C15.I4 do compoñente 15 do Plan de 
recuperación, transformación e resiliencia, financiado pola Unión Europea-
NextGenerationEU, e se procede á súa convocatoria para o período 2024 (código 
de procedemento AP400C).

Con data 7 de agosto de 2024 publicouse no Diario Oficial de Galicia a Resolución 
do 26 de xullo de 2024, pola que se aproban as bases reguladoras para a concesión de 
subvencións, en réxime de concorrencia non competitiva, para a execución de diversas 
actuacións de mellora das infraestruturas de telecomunicacións en edificios, no marco do 
investimento C15.I4 do compoñente 15 do Plan de Recuperación, Transformación e Resi-
liencia-Financiado pola Unión Europea-NextGenerationEU, e procédese á súa convocato-
ria para o período 2024 (código de procedemento AP400C).

No artigo 6 da convocatoria disponse que o prazo de presentación de solicitudes durará 
ata o 16 de setembro de 2024, incluído.

En atención á necesidade de ampliación do prazo de presentación de solicitudes de 
subvención motivado pola complexidade na elaboración da documentación, que require 
da elaboración de informes e presupostos por parte de terceiros que se está a demorar, e 
de cara a facilitar o cumprimento dos obxectivos desta medida e tendo en conta que non 
existe ningún impedimento xurídico, considerase axeitado ampliar o prazo inicialmente es-
tablecido.

En base ao anterior, e en uso das competencias atribuídas no Decreto 252/2011, do 15 
de decembro, polo que se crea a Axencia para a Modernización Tecnolóxica de Galicia,

RESOLVO:

Artigo único.  Modificación da Resolución do 26 de xullo de 2024, pola que se aproban as 
bases reguladoras para a concesión de subvencións, en réxime de concorrencia non compe-
titiva, para a execución de diversas actuacións de mellora das infraestruturas de telecomuni-

cacións en edificios, no marco do investimento C15.I4 do compoñente 15 do Plan de Recu-
peración, Transformación e Resiliencia-Financiado pola Unión Europea-NextGenerationEU, 
e procédese á súa convocatoria para o período 2024 (código de procedemento AP400C).

A Resolución do 26 de xullo de 2024, pola que se aproban as bases reguladoras para a 
concesión de subvencións, en réxime de concorrencia non competitiva, para a execución 
de diversas actuacións de mellora das infraestruturas de telecomunicacións en edificios, no 
marco do investimento C15.I4 do compoñente 15 do Plan de Recuperación, Transforma-
ción e Resiliencia-Financiado pola Unión Europea-NextGenerationEU, e procédese á súa 
convocatoria para o período 2024 (código de procedemento AP400C) queda modificada 
como segue:

1. O artigo 5.1 da convocatoria queda redactado como segue:

« 1. A execución dos gastos subvencionables levarase a cabo entre o día seguinte á 
data de presentación da solicitude e o 15 de novembro de 2024.».

2. O artigo 5.2 da convocatoria queda redactado como segue:

«2. Os beneficiarios deberán presentar a documentación xustificativa da execución dos 
gastos subvencionables nun prazo máximo de tres (3) meses desde a finalización da ac-
tuación e, en todo caso, ata a data límite, que é o 15 de novembro de 2024».

3. O artigo 6.1 da convocatoria queda redactado como segue:

«1. O prazo para a presentación das solicitudes de subvención iniciarase o día seguinte 
ao da publicación desta resolución no Diario Oficial de Galicia e durará ata o 4 de outu-
bro de 2024, incluído. Este prazo poderá ser ampliado no caso da existencia de crédito 
dispoñible, ou ben no caso de xerar, ampliar ou incorporar crédito, ou coa existencia de 
remanentes doutras convocatorias financiadas con cargo ao mesmo crédito ou a créditos 
incluídos no mesmo programa ou en programas do mesmo servizo».

Disposición derradeira primeira.  Réxime de recursos

Esta resolución pon fin á vía administrativa e contra ela poderá interporse recurso po-
testativo de reposición ante a persoa titular da dirección da Axencia para a Modernización 
Tecnolóxica de Galicia no prazo dun (1) mes, contado a partir do día seguinte ao da súa 
publicación, ou directamente recurso contencioso-administrativo ante o xulgado do con-

tencioso-administrativo competente, no prazo de dous (2) meses, contados desde o día 
seguinte ao da súa publicación.

Disposición derradeira segunda.  Entrada en vigor

Esta resolución entrará en vigor o día seguinte ao da súa publicación no Diario Oficial 
de Galicia.

Santiago de Compostela, 6 de setembro de 2024

Julián Cerviño Iglesia 
Director da Axencia para a Modernización 

Tecnolóxica de Galicia

